
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

alohida mavqega ega bo‘lgan. Somoniylar davlatining qishloq xo'jaligi, hunarmandchilik va 

savdo-sotiq ishlariga doir qator tadqiqotlar amalga oshirilgan. Somoniylar davlatning siyosiy 

va ma’muriy barqarorligini ta’minlagan ma’muriy boshqaruvning o‘ziga xos xususiyatlari 

madaniyat rivoji uchun qulay zamin yaratdi. 

Abu Abdulloh Ja’far Rudakiy (858-941), Shahid Balxiy (IX-X asrlar), Abushakur Balxiy 

(915-yilda tugʻilgan), Robiya Balxiy (X asr), Kisoi Marvaziy (953-yilda tugʻilgan), Abu Mansur 

Muhammad ibn Ahmadiy Daqiqiy (taxminan 977-yilda vafot etgan), Abulqosim Firdavsiy (934-

1020) kabi buyuk shoirlar nazmu nasrni yuqori cho’qqiga olib chiqdilar. “Abumuslimnoma”, 

“Iskandarnoma”, “Dorobnoma”, “Samaki ayyor” kabi kitoblar keng kitobxonlar ommasi 

foydalanish imkoniyatiga ega bo’ldilar. 

Somoniylar davri mutafakkirlarining ilmiy ijodiyotida yoshlar tarbiyasiga oid bir qancha 

ta’limotlari, ijobiy yo’nalishdagi g’oyalar, qarashlar, yondashuvlar, fikr-mulohazalar mavjud. 

Ibn Sinoning pedagogik merosi tarbiyaviy qadriyat sifatida shular jumlasiga kiradi. 

Asosiy qism. Abu Ali Ibn Sinoning ko’plab asarlari mavjud bo’lib, ularda yoshlar ta’lim-

tarbiyasiga oid fikr-mulohazalar bayon etilgan. Abu Ali Ibn Sino tibbiyot ilmini rivojlantirish 

bilan bir qatorda, yosh avlodni barkamollikka etaklovchi tarbiyaviy g’oyalari e’tirofga loyiq. U 

o’z asarlarida axloqlilik, odoblilik, rostgo’ylik, tejamkorlik, mol-mulkni asrab-avaylash 

lozimligini uqtirgan. Shuningdek, ibn Sino mehnatkashlik sirlari, axloqiy, estetik, jismoniy, 

iqtisodiy va huquqiy tarbiyaning bir qator o’ziga xos xususiyatlarini ilmiy jihatdan asoslab 

bergan. 

Shuningdek, mutafakkir yoshlarning iqtisodiy tarbiyaga ham alohida e’tibor qaratgan. 

Uning fikricha, iqtisodiy tarbiyani bolaning kichik yoshidan boshlab amalga oshirish bilan bir 

qatorda, yoshlarda tejamkorlik haqidagi ma’lumotlar va axborotlarning birinchi darajali tus 

olishiga erishish talab etiladi. 

Mutafakkir yoshlarni barkamol shaxs bo’lib etishishlariga erishish murakkab, 

mas’uliyatli vazifa ekanligi, bularning barchasi jismoniy va aqliy mehnat natijasida amalga 

oshirilishini aytib o’tgan. U o’z fikrini davom ettirib, yoshlar sog’lom, mustaqil fikrlashlari 

uchun avvalambor jismonan baquvvat va sog’lom bo’lishlari kerakligini ta’kidlaydi. 

Abu Ali Ibn Sino yosh avlodni barkamollikka etaklaydigan yagona yo’l – ularni har 

tomonlama, jumladan, jismoniy, aqliy, axloqiy, estetik hamda iqtisodiy jihatdan tarbiyalangan 

darajasiga bog’liqligini uqtiradi. Uning fikricha, barcha tarbiya turlarini uyg’unlashtirgan holda 

amalga oshirish zarur. Ibn Sino birgina iqtisodiy tarbiya orqali yoshlarda quyidagilarni 

shakllantirish mumkin. Ular: 

- yoshlarning tejamkorlik haqidagi bilimlar va ko’nikmalarni o’zlashtirishlariga erishish; 

- yosh avlodda mulkiy tarbiyaga oid ko’nikmalarni shakllantirish; 

- o’g’il bolalarni yoshliklaridanoq oiladagi hisob-kitob ishlariga o’rgatib borish; 

- yoshlarni jamiyatdagi iqtisodiy munosabatlarga tayyorlash; 

- yosh avlodni mehnat qilish orqali oldiga qo’ygan maqsadlariga erishishlarini 

rag’batlantirish; 

- yoshlarga mehnatni samarali tashkil qilish lozimligini uqtirish va uning samarasi 

haqida uqtirish; 

- savdo-sotiqning mohiyatini yoshlar ongiga sindirish va uning jamiyatdagi ahamiyatini 

anglatish; 

- yosh avlodni haqiqiy chidamli, bardoshli shaxslar sifatida rivojlantirishga erishish 

kabilar. 

Abu Ali Ibn Sino o’z asarlarida yoshlar tarbiyasining maqsadi va vazifalari to’g’risida 

batafsil bayon etgan. U tarbiyaning vazifasi – jamiyatda kishilararo o’zaro munosabatlarda 

xushmuomalalik, to’g’riso’zlik, bag’rikenglik, yoshlarda mardlik, insonparvarlik, vatanparvarlik 

fazilatlarini shakllantirishda deb biladi. 

Mutafakkir tarbiyaning turlari va ularning vazifalari haqida to’xtalar ekan, iqtisodiy 

tarbiyaning vazifasi – muskul harakatlari va badan tarbiyasiga nisbatan yoshlarda to’g’ri 

munosabatni shakllanishiga yordam beradi, jismoniy tarbiya kishilarga katta ta’sir ko’rsatib, 

salomatlikni mustahkamlaydi, ishlash qobiliyatini oshiradi, qaddi-qomatni tarbiya qilish, kuch-

quvvatni saqlab turishning vositasidir, deb ta’kidlaydi. Shuningdek, aqliy tarbiya orqali yoshlar 

o’zlarining bilimdonliklarini namoyon qilsalar, axloqiy-estetik tarbiyalari orqali esa ular 

jamiyatda yurish-turish qoidalari, mehmondo’stlik odobi, kiyinish, o’zaro muomalalarini 

ko’rsatadilar, deb aytib o’tadi. 

Abu Ali ibn Sinoning fikricha, yoshlar har tomonlama barkamollik sari intilmoqchi 

bo’lsalar ular har tomonlama tarbiyalanishlari muhim masalalardan hisoblanadi. Bu o’rinda 

ayniqsa, ularning axloqiy-estetik va ma’naviy jihatdan tarbiyalanganliklari etakchi o’rinda 

turadi. Ibn Sinoning fikricha, aqliy tarbiya turli bilimlar va ma’lumotlarni o’rganish natijasida 

amalga oshsa, axloqiy-estetik tarbiya ko’proq yaxshi axloqiy sifatlarni mashq qildirish, 

odatlantirish hamda suhbat jarayonida muomala madaniyatiga rioya qilish orqali amalga 

oshadi. 

Abu Ali ibn Sino tarbiyaning xususiyatlarini tahlil qilar ekan, u asosan iqtisodiy tarbiyani 

ham, axloqiy tarbiyani ham, aqliy va estetik hamda mehnat tarbiyalari kabi tarbiya turlari 

barchasining negizini jismoniy tarbiya orqali shakllantirish mumkinligini aytib o’tadi. 

Darhaqiqat, barcha tarbiya turlari hamohang bo’lgandagina shaxs barkamollikka erishadi. 

Shuning uchun ham, kattalardan yosh avlod tarbiyasiga jiddiy yondashishlari talab etiladi. 

Yoshlar jamiyatdagi yomon odatlarga o’rganmasligi uchun, ularni salbiy xislatli odamlar, xavf-

xatarli holatlardan asrash zarur, deb ta’kidlaydi mutafakkir. 

Ibn Sinoning tarbiyaga oid qadriyatlari orasida oila va oilaviy tarbiya masalalariga keng 

o’rin ajratilgan. Uning fikricha, bola avvalo muayyan oilada tug’iladi, oila muhitida voyaga etadi. 

Ibn Sino shaxsdagi mehnat qobiliyati, aql-zakovotni ulug’laydi. Uning tarbiyaviy 

ahamiyatga ega bo’lgan qarashlarida umuminsoniy qadriyatlar mujassamlashgan bo’lib, ularni 

yoshlar ongiga singdirish nihoyatda muhim hisoblanadi. Bu esa har bir davr uchun o’ziga xos 

ahamiyat kasb etuvchi ilmiy va tarbiyaviy jarayondir. 

Abu Ali Ibn Sinoning fikricha, yosh avlodni jamiyatda yashash, bilim olish, mehnat va 

o’ziga munosabatni ochib beruvchi ma’naviy fazilatlarga muvofiq ravishda tarbiyalash – ularni 

pedagogik va psixologik jihatdan murakkab jarayondir. 

Sharq mutafakkirlari, jumladan Abu Ali Ibn Sino yosh avlodning salomatligi, aqliy, 

axloqiy, estetik, ma’naviy-ma’rifiy hamda badan tarbiyasiga alohida ahamiyat qaratadi, ularni 

dunyoviy bilimlarni egallashga chaqiradi, jismoniy mashqlar bilan shug’ullanishga da’vat etadi. 

Ibn Sino faqat rivojlangan fan va madaniyatgina shaxs tafakkurining kamol topishini 

ta’minlashiga ishonadi. Uning fikricha, yoshlar olgan bilimlarining ahamiyati, ushbu bilimlarni 

egallashdan maqsad nima ekanligini aniq anglab, bilimlarini takomillashtirib borishlari, ularni 

hayotga tadbiq etish yo’llarini bilishlari, jamiyat va xalq farovonligi yo’lida zarur kasb-

hunarlarni egallab olishlari lozim. Mazkur fikrlar bugungi kunda ta’lim tizimidagi 

kompetentsiyaviy yondashuv bilan hamohang hisoblanadi. 

Abu Ali ibn Sinoning qarashlarida ta’lim bosqichlari 

Nomlanishi Davri O‘qituvchi –murabbiy va 

tarbiyalanuvchining vazifasi 

Birinchi bosqich Emizish davridan keyin O‘qituvchi-murabbiy tarbiya ishini va 

axloqiy tarbiyalashni boshlashi kerak 

Ikkinchi bosqich Olti yoshdan boshlab Jismoniy kamolot, til tayyorgarligi va 

tavzehdan tashqari, Qur’on ta’limi 

bilan shug‘ullanishi va alifboni yozma 

ravishda o‘rganishi, diniy bilimlarni 

singdirishi kerak. 

Uchinchi bosqich Boshlang‘ich ta’limdan 

keyin 

Mehnat ta’limi va maxsus sohani 

hisobga olish, shu asosda tegishli 

o‘quv dasturlarini ishlab chiqish 

To‘rtinchi bosqich Uchinchi bosqichdan 

keyin 

Ish va mashg‘ulot bilan band bo‘lish 

Beshinchi bosqich Ishga joylashib, 

mustaqillikka 

erishgandan keyin 

Mustaqil oila qurish va hayot 

kechirish 

 

Abu Ali Ibn Sinoning shaxs kamolotida axloqiy-estetik va ma’naviy tarbiyaning 

ahamiyatiga oid qarashlarini oliy, umuminsoniy qadriyat sifatida chuqur o’rganish, hayotga 

tatbiq etish bugungi kunda dolzarb muammolardan biri hisoblanadi. U o’zining bevosita ilmiy 

pedagogik qarashlari, yondashuvlari bilan yoshlarni ilm, ma’rifatni egallash, jismonan baquvvat 

bo’lishga undagan. Ibn Sino o’z asarlari orqali kelajak avlodni o’zaro do’st, birodar, 

mehnatsevar, insonparvar, tinchliksevar va adolatparvar bo’lishga chaqiradi. 

Ibn Sinо tа’limning оlti turini quyidаgichа tа’riflаydi: 

Aqliy tа’lim (таълими зеҳнӣ): bundа о‘qituvchi о‘quvchilаrgа umumiy mаvzuni 

tushuntirib berаdi vа shu umumiy mаvzudаn ulаr nоmа’lum nаrsаni аniqlаydilаr, mаsаlаn, 

qishdа hоvuzning ishdаn chiqishi sаbаbini tushuntirаdilаr. 

Ishlаb chiqаrish tа'limi (таълими саноъӣ): bu hаr bir ishlаb chiqаrish uchun zаrur 

bо'lgаn burg'ulаsh, qirg'ich, аrrа kаbi аsbоblаr vа jihоzlаrni qо'llаsh vа ulаrdаn fоydаlаnishni 

о'rgаnishni аnglаtаdi. 

Izоhli tа'lim (таълими талқинӣ): bu hissiyоtlаrni diqqаtni jаmlаsh vа ulаrni yоdlаsh 

uchun she'rlаrni tаkrоrlаsh kаbi tа'lim оrqаli о'rgаnish uchun ishlаtilаdi.  

Intizоmiy tа'lim (таълими таъдидӣ): pаnd-nаsihаt оrqаli yоqimli vа yаxshi оdаtlаrni 

о'rgаtish 

Imitаtiv tа’lim (таълими тақлидӣ): bundа о‘quvchi о‘qituvchining sо‘zlаrini dаrhоl vа 

аsоssiz qаbul qilаdi. O‘z-о‘zidаn mа’lumki, о‘qituvchining xulq-аtvоri shundаy bо‘lishi kerаkki, 

bundаy о‘qitishning imkоni bо‘lishi uchun ungа ishоnish mumkin. 

Ogohlantirish ta’limi (таълими танбеҳӣ): o‘quvchiga har kuni kuzatadigan sirlar va 

sabablar, oqibatlar va hodisalar, masalan, jismlarning tushishi yoki yulduzlarning 

charaqlanishi, yomg‘ir yog‘ishi sabablari haqida ma’lumot berish. 

Xulosa.   Ibn Sino islom olamining buyuk olim va faylasuflaridan biri boʻlib, taʼlim va 

tarbiya sohasida juda qiziqarli g‘oyalarni bildirgan.Umuman olganda, ibn Sinoning yoshlar 

tarbiyasiga oid qarashlarini o‘rganish, yondashuvlarini tahlil qilish bilan bir qatorda, talaba-

yoshlar ongiga uning g‘oyalarini singdirishda zamonaviy pedagogik texnologiyalar 

imkoniyatlaridan foydalanish bugungi kunning asosiy talabidir. 

